
Stjórnarfrumvarp.

Frumvarp til laga

um töku gjalds vegna fiskeldis í sjó og fiskeldissjóð.

Frá sjávarútvegs- og landbúnaðarráðherra.

Athugasemdir NASF (North Atlantic Salmon Fund), 29.03.2019

NASF tekur því fagnandi að stjórnvöld hyggjast nú rukka fiskeldisfyrirtæki um gjald fyrir þá auðlind sem 

þau hafa fengið hingað til nánast frí afnot af. Hins vegar er það mat NASF að frumvarp þetta veiti aðeins 

mjög smáa efnahagslega hvata fyrir fiskeldisfyrirtækin til þess að færa framleiðslu sína í umhverfisvænni og 

þróaðari aðferðir. Það er vitað mál að stofnkostnaður fyrir fiskeldi í lokuðum kvíum og á landi er hærri en 

hjá fiskeldi í opnum sjókvíum. Þetta hafa fiskeldisfyritæki er stunda eldi í opnum sjókvíum ítrekað notað 

sem rök fyrir því hvers vegna það er ekki raunhæft fyrir Ísland að vera leiðandi í nýrri og umhverfisvænni 

fiskeldistækni. Því ættu fiskeldisfyrirtæki með lokaðar kvíar að vera undanskild þessum gjöldum og þannig 

jafna út muninn í kostnaði. Ísland hefur tækifæri á því að verða fremst í flokki í fiskeldismálum og læra af 

mistökum nágrannaþjóða okkar sem í dag eyða gríðarlegum fjármunum í að halda vandamálum tengdu 

fiskeldi niðri. Fiskeldisiðnaðurinn á Íslandi er enn frekar smár og því ættu stjórnvöld á Íslandi að nýta sér 

tækifærið og koma í veg fyrir öll þau vandamál er fylgja fiskeldi í opnum sjókvíum, í staðinn fyrir það að 

reyna að halda þeim í skefjum eftir að skaðinn er skeður. Íslensk stjórvöld ættu að einblína á það að koma í 

veg fyrir vandamál eins og slysasleppingar, laxalús, erfðablöndun, mengun og skaða á sjávarlífi. Þess í stað 

á að leyfa iðnaðinum að vaxa gríðarlega í núverandi mynd og óhjákvæmilega eyða miklum fjármunum, tíma 

og vinnu í að slökkva eldana eftir að öll þessi vandamál verða alvarleg, svo ekki sé minnst á óafturkræfan 

skaða fyrir villta laxfiskastofna og náttúru Íslands.

Athugasemdir við stakar greinar:

2. gr.
Fjárhæð gjalds.

NASF furðar sig á því að alþjóðlegt markaðsverð á laxi stjórni því hversu mikið fiskeldisfyritæki greiði í 

ríkissjóð. NASF lítur fyrst og fremst á frumvarp þetta sem tækifæri fyrir stjórnvöld til að veita fyrirtækjum 

efnahagslegan hvata til þess að stunda náttúruvænna eldi, þ.e. landeldi eða í lokuðum kvíum. Það að eldi í 

lokuðum kvíum þurfi að greiða helming af gjaldi er vissulega skref í rétta átt, en þó ekki mikill hvati þar sem 

að það er þekkt staðreynd að stofnkostnaður eldis í lokuðum kvíum er umtalsvert hærri heldur en við fiskeldi



í opnum sjókvíum. Því er afsláttur af gjaldi ekki mikill hvati til þess að færa iðnaðinn í umhverfisvænni átt. 

Það er álit NASF að fiskeldi í lokuðum kvíum eigi að vera undanskilið þessum gjöldum.

NASF gerir einnig alvarlegar athugasemdir við það að eldi á regnbogasilung ófrjóum laxi í opnum 

kvíum sé sett í sama flokk og laxeldi í lokuðum kvíum. Stofnkostnaður við eldi á regnbogasilung í opnum 

kvíum er umtalsvert lægri heldur stofnkostnaður við eldi í lokuðum kvíum. Því er það fráleitt að þetta sé sett 

í sama flokk, og eigi að greiða sama gjald. Eina vandamálið sem komið er í veg fyrir með því að rækta 

regnbogasilung er erfðablöndun við villta laxastofna. Ekki er komið í veg fyrir slysasleppingar, mengun, lús 

og skaða á sjávarlífi. Þar að auki er regnbogasilungur aðflutt fiskitegund sem hefur ekkert erindi í íslenska 

firði og vötn. Reyndar má segja það sama með eldislaxinn þar sem í laxeldi á Íslandi er notaður norskur 

eldislax með gjörólíkt erfðamengi frá þeim íslenka. Þetta er enn eitt dæmið um það að algjörlega vantar 

almennilega efnahagslega hvata fyrir fiskeldi í lokuðum kvíum í fiskeldislöggjöf á Íslandi.

3. gr.
Gjaldstofn, framtalsskylda og söfnun upplýsinga.

NASF gerir alvarlegar athugasemdir við það að einungis þyngd afurða við slátrun ráði stofns til 
álagningar. Auðlindagjald á að taka mið af því hversu mikinn toll er verið að taka af auðlindinni. NASF telur 
því að gjaldið ætti að taka mið af:

• Mengun
• Fljöldi fiska sem hefur sloppið
• Magn af laxalús
• Magn af lyfjum og efnum sem notuð hafa verið
• Fjölda dauðra fiska
• Rannsóknum á nærumhverfi kvíaana.
• Áhrif starfseminnar á villta stofna (lax, sjóbirtingur og bleikja)

7. gr.
Fiskeldissjóður.

NASF gerir athugasemdir við það að styrkir úr sj óðnum fari í það að byggj a upp starfsemi á þeim svæðum 

sem fiskeldi í opnum sjókvíum er stundað. Það er álit NASF að allir styrkir úr fiskeldissjóð ættu að fara í 

rannsóknir og verndun á náttúrunni. Fiskeldi í opnum sjókvíum er flokkað sem mengandi iðnaður og því 

ættu allir styrkir að fara til náttúruverndar.

